
Kirish. Neyroprotektiv vositalar – bu 
asab hujayralarini glutamin yoki oksi­
dlovchi stress kabi turli omillar ta’siri­
dan kelib chiqadigan shikastlanishdan 
himoya qilish qobiliyatini namoyish qi­
luvchi birikmalardir. Ushbu birikmalar 
hujayra shikastlanishining oldini olish va 
asab tizimida hujayraning omon qolishiga 
yordam berish uchun mo‘ljallangan. Ular 
Altsgeymer kasalligi, Parkinson kasalligi 
va ishemik insult kabi kasalliklarni davo­
lash uchun ishlatilishi mumkin [1]. 

Jahon hamjamiyati tomonidan ney­
rodegenerativ kasalliklarni rivojlanishi­
ni oldini olish uchun asosan olinish usuli 
suniy bo‘lgan biologik faol moddalardan 
ishlab chiqarilayotgan preparatlardan 
foydalanib kelinmoqda. Biroq so‘ngi  yil­
larda tabbiiy dori moddalariga yani 
dorivor o‘simliklar asosida tayyorlanadi­
gan preparatlarga dunyo olimlari tomo­
nidan, shuningdek yurtimizda ham tabbiy 
dorilarga bo‘lgan qiziqish va talab ortib 

bormoqda. Mamalakatimizda dorivor 
o‘simliklarni yetishtirish va dorivor o‘sim­
lik xomashyosi asosida dori preparatlari 
ishlab chiqarishni yo‘lga qo‘yish hamda 
kengaytirish ustuvor vazifalardan biri his­
oblanadi. Xususan, O‘zbekiston Respub­
likasi Prezidentining bir qator Qaror va 
farmonlari mahalliy dorivor o‘simliklar 
homashyolarini asosida dori vositala­
rini amaliyotga joriy etishga qaratilgan 
bo‘lib, jumladan 2020-yil 26-noyabrdagi 
PQ-4901-son  qaroriga ko‘ra mahalliy va 
xorijdan keltirilgan dorivor o‘simliklarini 
ko‘paytirish, yetishtirilayotgan dorivor 
o‘simliklarning sifat ko‘rsatkichlari va bi­
ologik faol moddalari miqdorlari bo‘yicha 
milliy standartlarni joriy etish, ma’lum bir 
vazifalar belgilab berilgan.

Yuqoridagi qarorni ijrosi sifatida asl 
vatani Shimoliy Amerika bo‘lgan, lekin 
hozirgi kunda ko‘plab mamlakatlarda jum­
ladan respublikamizda mahallashtirilgan 
Anacardiaceae oilasiga mansub Rhus gla­

“GLABRUS” QURUQ EKSTRAKTINING NAM YUTISH XOSSASINI O‘RGANISH

Maqolada Rhus glabra L. o‘simligidan olingan shartli nomdagi “Glabrus” quruq 
ekstraktining namlik muhitlariga bog‘liq holda nam yutish xususiyatini S.A.Nosovitskaya 
usulidan foydalanib o‘rganish borasida olib borilgan tadqiqot ishlarining natijalari 
yoritilgan. Tahlil jarayonida quruq ekstraktning turli namlik sharoitlarida 58% namlik 
saqlovchi NaBr, 79% namlik saqlovchi NH4Cl, 90% namlik saqlovchi ZnSO4 va o‘zida 100% 
namlik saqlovchi suv muhitlaridan foydalangan holda nam yutish kinetikasi o‘rganildi.

Kalit so‘zlar: quruq ekstrakt, eksikator, byuks, massa ortishi, inkubatsion davr, 
gravametrik usul, namlik muhitlari, Peleg modeli, Regressiya, Determinatsiya koeffitsienti.

bra o‘simligi yer ustki qismidan  quruq ek­
strakt ajratib olindi. Shartli nomdagi “Gla­
brus” quruq ekstraktining sifat ko‘rsat­
kichlarini o‘rganish va standartlashtirish 
borasida  ilmiy tadqiqotlar olib borilmoq­
da. Tadqiqotimizning navbatdagi bosqichi 
quruq ekstraktning atrof-muhitdan nam­
likni yutish yoki adsorbsiyalash qobili­
yatini nam yutish kinetikasi yordamida 
o‘rganishdan iborat bo‘ldi. Quruq ekstrakt 
tarkibidagi namlik uning  fizik va kimyoviy 
barqarorligiga ta’sir qiluvchi omillardan 
biri bo‘lishi mumkin [2, 3].

Avvalgi tadqiqotlarimizda “Glabrus” 
quruq ekstraktining gigroskopiklik da­
rajasi o‘rganilgan bo‘lib, quruq ekstrakt 
O‘zR DFga binoan 3-guruh gigroskopik 
moddalar  guruhiga kiritilgan. Quruq ek­
straktimizning gigroskopik ekanligi at­
rof-muhit bilan namlik almashish qobili­
yatini namoyon etishi mumkin. Namlik 
miqdorini nazorat qilish tayyor mahsulot 
saqlash muddatini uzaytirish shuningdek 
saqlash jarayonida sifatini ta’minlash 
uchun muhimdir [4,5,6].  

Tadqiqot ishining maqsadi. Quruq 
ekstraktning gigroskopiklik darajasidan 
kelib chiqqan holga turli namlik saqlovchi 
klimokameralardan foydalangan holda 
quruq ekstraktning nam yutish kinetikas­
ini o‘rganish. 

Materiallar va tadqiqot usul-
lari. Adabiyotlarni tahlil qilish turli xil 

mahsulotlarning gigroskopiklik va nam 
yutish xususiyatlarini  o‘rganadigan bir 
nechta tadqiqot usullari mavjudligini 
ko‘rsatdi [7,8].   Xususan, S.A.Nosovit­
skaya usuli, ma’lumotlarni tahlil qilish va 
moslashtirishda Halsey, Brunauer-Em­
met-Teyler, Peleg va Guggenheim-Ander­
son-de Boer (GAB) modellari shular jum­
lasidandir [9, 10,11,12].  Tadqiqotimizning 
sorbsiya tahlilini tavsiflash uchun emperik 
model hisoblangan Peleg modeli tanlab 
olindi. Tajribalarni olib borish uchun to‘rt­
ta klimokameralar tayyorlandi va atrof 
muhitning turli namlik sharoitlarini yarat­
ish maqsadida kameralarga Natriy bromid 
(58%), Ammoniy xlorid (79%), Rux sulfat 
(90) va suv (100%) joylandi. Tadqiqotlar­
da yutilayotgan namlikni nazorat qilish 
gravimetrik usulga asoslangan holda olib 
borildi. Oldindan 0,0001 aniqlikda tortib 
olingan quruq ekstrakt (m0) shisha byuk­
slarga solindi va qopqog‘i yopilib massa­
si (m1) o‘lchab olindi. So‘ng byukslarni 
og‘zi ochiq holatda  klimokameralarga 
joylshtirildi. Inkubatsion davr etib 7 kun, 
jarayonga ta’sir etuvchi omillar sifatida 
namlik va vaqt olindi. 7 kun davomida har 
bir eksikatordagi byuks qopqog‘i yopilgan 
holda o‘g‘irligi (m2) aniqlab borildi. 

Natijalar va ularning muhokama-
si. Tajribalar davomida olingan natijalar 
1-jadvalda keltirilgan. 

1-jadval

Glabrus quruq ekstraktining nam yutish kinetikasini o‘rganish natijalari 

Namlik muhitlari
Tajriba vaqti (kun)

1 2 3 4 5 6 7

NaBr (1-eksikator) 6,21 8,17 11,47 15,17 18,27 20,63 23,81

NH4Cl (2-eksikator) 13,34 15,21 17,55 19,21 23,35 25,57 28,79

ZnSO4 (3-eksikator) 17,36 19,29 23,49 27,22 21,28 35,61 39,84

H2O (4-eksikator) 21,42 24,19 28,52 32,24 36,19 40,64 44,82

Tajriba natijalari tahlil qilinar ekan, 
58% namlikda birinchi kunga nisbatan 
tajribaning so‘ngi kunnida 3,83 marta 
ko‘proq namlik yutilgan. Bu ko‘rsatkichlar 
79% namlikda 2,15 ko‘rsatkichni, 90% 
muhitda 2,29 ko‘rsatkichni, 100% 
namlik muhitida esa ushbu ko‘rsatkich 
2,09 ni tashkil etdi. Tajriba muddati 
tugagandan so‘ng eng ko‘p namlik yutish 

xususiyati 4-eksikatorda kuzatilib, quruq 
ekstrakt 1-eksikatorga nisbatan 21,01%, 
2-eksikatorga nisbatan 16,03% va 
3-eksikatorga nisbatan 4,98% ko‘p namlik 
yutgani aniqlandi. Olingan natijalar 
asosida Glabrus quruq ekstraktining nam 
yutish kinetikasining vaqt omilini massaga 
bog‘liqlik chizmasi tayyorlandi (1-rasm). 

1-rasm. Quruq ekstraktning nam yutish dinamikasini
 massaga bog‘liqlik chizmasi

Olingan eksperimental natijalar asosida 58% namlik uchun Peleg modeli 
parametrlari (1,2-tenglama bo‘yicha) hisoblandi [12] va olingan natijalar 2-jadvalda 
keltirilgan. 

Peleg modeli tenglamasi:    (1)

Peleg modeli uchun regressiya tenglamasi:     Y=a+bX   (2)

2-jadval
Peleg modeli uchun statistik ko‘rsatkichlarni o‘rganish natijalari

Namlik 
muhiti

Statistik ko‘rsatkichlar

n ∑t ∑Y ∑t2 ∑tY b koeffitsent a koeffitsent

NaBr
(58%) 7 28 103,73 140 499,4 3,0171 2,7501 14,818

2-jadvaldagi statistik ko‘rsatkichlar natijalari asosida regressiya tahlili qilindi, 
determinatsiya koeffitsienti 3-tenglama yordamida aniqlandi va olingan ma’lumotlar 
3-jadvalda keltirildi.   

Xulosalar: Glabrus quruq ekstraktin­
ing 7 kun davomida nam yutish kinetika­
si o‘rganildi. Bunda 1-eksikatorda 6,21-
23,81%; 2-eksikatorda 13,34-28,79%; 
3-eksikatorda 17,36-39,84%; 4-eksikator­
da 21,42-44,82% oralig‘i namlik sorbsiya 
bo‘lganligi kuzatildi. Eng kam namlikni 
sorbsiya qilish ko‘rsatkichi 1-eksikator­
da qolgan eksikatorlarga nisbatan 1-kun 
uchun 11,16%, tajribani so‘ngi 7-kuni 
uchun o‘rtacha 14%   kam yutilganligi 
aniqlandi.  

Glabrus quruq ekstraktining nam yut­
ish kinetikasining eksperimental nati­
jalariga asoslangan holda Peleg modeli 
moslashtirildi. Model natijalariga ko‘ra 7 
kun davomida 58% nisbiy namlikda quruq 
ekstraktimiz har kuni o‘rtacha 3,0171% 
namlik yutgan. Determinatsiya koeffit­
sienti qiymati 0,9959 ni tashkil etdi, bu 
esa tanlagan modelimiz tajribalarimiz bi­
lan mos kelganini tasdiqlaydi. 

A STUDY OF THE HYGROSCOPIC 
PROPERTIES OF “GLABRUS” DRY 

EXTRACT

Karayeva Nargizakhon Yuldash qizi, 

Tadjiyeva Aipashsha Djabbarovna

Tashkent, Republic of Uzbekistan
E-mail: k.nargiz2107@gmail.com

The article highlights the results 
of research conducted using the S.A. 
Nosovitskaya method to study the 
moisture absorption properties of the dry 
extract “Glabrus,” obtained from the plant 
Rhus glabra L., depending on moisture 
environments. During the analysis, the 
moisture absorption kinetics of the dry 
extract under various moisture conditions 
were studied using 58% NaBr, 79% NH4Cl, 
90% ZnSO4, and 100% aqueous media.

Keywords: dry extract, desiccator, 
bucket, mass gain, incubation period, 
gravimetric method, moisture media, 
Peleg model, regression, coefficient of 
determination

ИЗУЧЕНИЕ ГИГРОСКОПИЧЕСКИХ  
СВОЙСТВ СУХОГО ЭКСТРАКТА «ГЛАБРУС»

Караева Наргизахон Юлдаш кизи, 
Турдиева Зилола Вахабжановна,

Таджиева Айпашша Джаббаровна

Ташкентский фармацевтический институт, 
г. Ташкент, Республика Узбекистан

В статье представлены результаты ис-
следования гигроскопических свойств сухого 
экстракта под условным названием «Glabrus», 
полученного из растения Rhus glabra L., в зави-
симости от влажности среды с использова-
нием метода С. А. Носовицкой. В ходе анализа 
была изучена кинетика поглощения влаги су-
хим экстрактом в условиях различной относи-
тельной влажности, создаваемой с помощью 
насыщенных растворов солей: NaBr (относи-
тельная влажность 58%), NH4Cl (79%), ZnSO4 
(90%) и дистиллированной воды (100%).

Ключевые слова: сухой экстракт, эксика-
тор, бюкс, увеличение массы, инкубационный 
период, гравиметрический метод, влажная 
среда, модель Пелега, регрессия, коэффициент 
детерминации.


